
 ՀՀ կառավարության որոշման նախագծի 

Նախագծի մշակման համար հիմք է հանդիսացել ՀՀ Արարատի մարզպետի կողմից բարձրաձայնված խնդիրը՝ համաձայն որի մարզի լեռնային գոտում գտնվող Վարդաշատ և Ուրցալանջ համայնքներում հանրակրթական դպրոցներ չեն գործում և նշված համայնքների դպրոցահասակ երեխաները հաճախում են 3-ից 7 կիլոմետր հեռավորությամբ գտնվող Զանգակատան և Լուսաշողի միջնակարգ դպրոցներ՝ միաժամանակ։
Համատեղ քննարկման արդյունքում, ՀՀ Արարատի մարզպետարանի համապատասխան աշխատակիցների կողմից ուսումնասիրություն է կատարվել Երևան քաղաքի Հաղթանակի 2-րդ փողոց 79 հասցեում գտնվող օպտիմալացվող տրանսպորտային միջոցների պահառության տարածքում և առաջարկվել է նշված վայրում տեղակայված դեռևս օտարման չներկայացված տրանսպորտային միջոցներից ՀՀ վարչապետի աշխատակազմին ամրացված  GAZ 322132 (ԳԱԶ 322132) մակնիշի,  179  LL 50 հաշվառման համարանիշի տրանսպորտային միջոցը տրամադրել «Լուսաշողի միջնակարգ դպրոց» պետական ոչ առևտրային կազմակերպությանը (այսուհետ՝ Կազմակերպություն)։
[bookmark: _GoBack] Հաշվի առնելով վերը նշվածը՝ մշակվել է «Գույք հետ վերցնելու և սեփականության իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ վարչապետի աշխատակազմի GAZ 322132 (ԳԱԶ 322132) մակնիշի, 179  LL 50 հաշվառման համարանիշի տրանսպորտային միջոցն անհատույց սեփականության իրավունքով հանձնել Կազմակերպությանը:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ վարչապետի աշխատակազմի GAZ 322132 (ԳԱԶ 322132) մակնիշի, 179  LL 50 հաշվառման համարանիշի տրանսպորտային միջոցը անհատույց սեփականության իրավունքով Կազմակերպությանը հանձնելու արդյունքում հնարավորություն կստեղծվի լուծել համայնքում առաջացած սոցիալական խնդիրը, ինչը բխում է ՀՀ կառավարության 2021-2026թթ. ծրագրի պահանջներից։
«Գույք հետ վերցնելու և  սեփականության իրավունքով հանձնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




